
СӨҮЛ ХОТ 

2024 оны 05 дугаар сарын 08-ны өдөр 

 



Хөдөлмөр, нийгмийн хамгааллын үйлчилгээний төв нь Хөдөлмөр эрхлэлт, 

хөдөлмөрийн харилцааны бодлогын хэрэгжилтийг хангах зорилтын хүрээнд Монгол Улс, 

БНСУ-ын Хөдөлмөрийн Яамд хоорондын “Хөдөлмөр эрхлэх зөвшөөрөл олгох тогтолцоо”-

ны дагуу БНСУ-д ажиллах хүч илгээх тухай харилцан ойлголцлын санамж бичиг, ХНХЯ-ны 

эрхлэх асуудлын хүрээнд ажил олгогч, ажилтан хоёрын хооронд байгуулсан хөдөлмөрийн 

гэрээнд хяналт тавьж биелэлтийг хангуулах, бусад холбогдох хууль тогтоомжуудыг 

хэрэгжүүлэн, БНСУ-д ажиллаж амьдарч буй иргэдийнхээ эрх ашгийг хамгаалан ажиллаж 

байна. 

1. АЖИЛЛАХ ХҮЧ ИЛГЭЭХ САНАМЖ БИЧГИЙН ХЭРЭГЖИЛТИЙГ ХАНГАЖ, 

ХӨДӨЛМӨРИЙН ХАРИЛЦААТАЙ ХОЛБООТОЙ ГҮЙЦЭТГЭСЭН АЖЛУУД 

  Хөдөлмөр, нийгмийн хамгааллын тасаг нь 2024 оны 04 дүгээр сарын 01-нээс 04 

дүгээр сарын 30-ны өдрийн хооронд хөдөлмөрийн харилцаанд тулгарсан асуудлаа 

шийдвэрлүүлэхээр танхимаар, цахимаар болон утсаар хандсан нийт 286 иргэний  санал, 

хүсэлт, өргөдөл, гомдлыг хүлээн авч, БНСУ-ын Хөдөлмөр эрхлэлт, хөдөлмөрийн яам 

болон ажил олгогч эзэд, холбогдох бусад байгууллагуудтай харилцан зөвшилцөх, 

эвлэрүүлэн зуучлах, гомдол барагдуулах, орчуулга хийх, хууль эрх зүйн зөвлөгөө өгөх 

зэргээр үйлчилгээ үзүүлэн, өргөдөл гомдлыг нь шийдвэрлэж ажиллав.  

  Тус ажлын үр дүнд БНСУ-ын Самсунг даатгалын 13 дахь сарын цалин, нутаг буцах 

замын зардал, олгогдоогүй цалин хөлс, үйлдвэрээс авах цалингийн зөрүү зэрэг нийт 

23’737’580 воныг Монгол Улсын иргэдэд олгууллаа.  

1.1 Хөдөлмөрийн гэрээт ажилчидтай холбоотой өргөдөл, гомдлын хүрээнд 

Хөдөлмөрийн гэрээгээр ажиллаж байгаад ослоор нас барсан иргэн Б.Ш-ын 

гэнэтийн ослын даатгалын мөнгө 30’000’000 воныг Самсунг даатгалын компаниас ар 

гэрийнхэнд нь олгох шийдвэр гарсан ба тухайн нөхөн олговрыг олгуулахаар ажиллаж 

байна. 

1.2  БНСУ-д хууль бусаар ажиллаж байгаа иргэдээс ирсэн өргөдөл, гомдлын 

хүрээнд 

 БНСУ-д хууль бусаар ажиллаж байгаа иргэдийн олгогдоогүй цалин, гэнэтийн 

ослын даатгал, үйлдвэрийн 13 дахь сарын цалинг нэхэмжилж, бичиг баримтыг нь 

бүрдүүлэн, эдгээр асуудлаар Хууль зүйн туслалцаа үзүүлэх үндэсний төв, 

Хөдөлмөрийн яам болон Хөдөлмөрийн маргаан шийдвэрлэх газар, Хөдөлмөр 

халамжийн корпорацид хүсэлт гарган шийдвэрлүүлж нийт 11’610’000 воныг олгууллаа.  

 

Хөдөлмөр, нийгмийн хамгааллын тасгийн сар тутмын тоон мэдээ 
/2024 оны 04 дүгээр сар/ 

 

№ Агуулга Дүн 

1 Иргэдэд олгуулсан мөнгөн дүн 23,737,580 

2 Шийдвэрлэсэн өргөдөл, гомдол 286 

 

2. НИЙГМИЙН ХАМГААЛЛЫН ХЭЛЭЛЦЭЭРИЙН ХЭРЭГЖИЛТИЙГ ХАНГАЖ, 

НИЙГМИЙН ДААТГАЛТАЙ ХОЛБООТОЙ ГҮЙЦЭТГЭСЭН АЖЛУУД 

2.1. БНСУ-д хөдөлмөрийн гэрээгээр ажиллаж буй иргэдийг Монгол Улсын 

нийгмийн даатгалын тэтгэврийн даатгалд албан журмаар хамруулах, Нийгмийн 

хамгааллын тухай Монгол Улсын Засгийн газар, БНСУ-ын Засгийн газар 



хоорондын хэлэлцээрийн дагуу Монгол Улсын тэтгэврийн даатгалд 

даатгуулсан гэрчилгээ бичиж олгох ажлын хүрээнд 

Тайлант хугацаанд нийгмийн даатгалын тэтгэврийн даатгалд 57 иргэнийг шинээр 

хамруулан “Солонгос улсад гэрээгээр ажиллагсдын программ”-д мэдээллийг бүртгэн гэрээ 

байгуулав. Нийгмийн даатгалын тэтгэврийн даатгалд даатгуулсан иргэдэд шинээр 54, 

гэрээний хугацаа сунгасан 25, ажлын байраа сольсон, гэрчилгээг гээж үрэгдүүлсэн, албан 

байгууллага нь хүсэлт гаргасан 6 даатгуулагчид Нийгмийн хамгааллын тухай Монгол 

Улсын Засгийн газар, Бүгд Найрамдах Солонгос Улсын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээг тус тус 

бичиж олгов.  

2.2. БНСУ-д оршин сууж буй иргэдийг Монгол Улсын нийгмийн даатгалын сайн 

дурын даатгалд хамруулах, Нийгмийн хамгааллын тухай Монгол Улсын Засгийн 

газар, БНСУ-ын Засгийн газар хоорондын хэлэлцээрийн дагуу Монгол Улсын 

тэтгэврийн даатгалд даатгуулсан гэрчилгээ бичиж олгох 

Нийт 29 иргэнийг сайн дурын даатгалд шинээр хамруулав. БНСУ-ын ААН-д 

хөдөлмөр эрхэлдэг 42 даатгуулагчийн хүсэлтийн дагуу Нийгмийн хамгааллын тухай 

Монгол Улсын Засгийн газар, Бүгд Найрамдах Солонгос Улсын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээг бичиж 

олгов.  

2.3  Нийгмийн даатгалын сангийн шимтгэлийн орлого төвлөрүүлэх ажлын 

хүрээнд 

НДЕГ-ын даргын 2024 оны А/02 дугаар тушаалаар тус тасгийн 2024 оны орлогын 

төлөвлөгөө 4,997,799,000.00 төгрөгөөр батлагдсан бөгөөд сар бүрийн орлогын төлөвлөгөө 

416,483,250.00 төгрөг болно. 

Тус тасаг нь тайлант хугацаанд тэтгэврийн даатгалын шимтгэл 57,620,000.00 вон 

буюу 144,050,000.00 төгрөг, сайн дурын даатгалын шимтгэл 129,281,728 төгрөгийн 

шимтгэлийн орлогыг төвлөрүүлж, орлогын төлөвлөгөөг 66 хувиар биелүүлсэн. 

Орлогын төлөвлөгөөний биелэлт  

                 Хүснэгт-1 

           /2024.04.30-ны байдлаар/ 

 

Солонгос улсад гэрээгээр ажиллагсдын программд гэрээний хугацаа, шимтгэл 

төлөлтийн тооцоог тус тус хянаж ажиллав. 

Хөдөлмөрийн гэрээгээр ажиллагсдын ажил олгогчдод тухайн сарын болон өмнөх 

саруудын шимтгэл төлөхийг сануулж, 455 ширхэг нэхэмжлэл факсаар илгээн, нийт 841 

даатгуулагчтай шимтгэл төлөхийг шаардаж утсаар холбогдов. 

2.4. БНСУ-д хөдөлмөрийн гэрээгээр (E-9, H-2 оршин суух эрхээр) ажиллах 

Сайн дурын 

даатгалын 

шимтгэлийн  орлого

Воноор Төгрөгөөр Төгрөгөөр Воноор Төгрөгөөр

4 416,483,250.00   57,620,000.00       144,050,000.00    129,281,728.00           57,620,000.00       273,331,728.00    66       2.5

Сар

Сарын орлогын 

төлөвлөгөө 

/төгрөгөөр/

Тэтгэврийн даатгалын шимтгэлийн 

орлого
Нийт төвлөрүүлсэн шимтгэлийн орлого

Биелэл

тийн 

хувь

Тухайн 

сарын 

МБ-ны 

эхний 

даваа 

гарагийн 

хаалтын 

ханш



хугацаандаа тус улсын Үндэсний тэтгэврийн даатгалд шимтгэл төлсөн 

иргэдийн шимтгэлийг буцаан олгуулах ажлын хүрээнд 

БНСУ-д хөдөлмөрийн гэрээгээр ажиллах хугацаандаа БНСУ-ын Үндэсний 

тэтгэврийн даатгалд даатгуулаад нутаг буцсан, төлсөн шимтгэлээ буцааж авахаар хүсэлт 

ирүүлсэн 204 дүгээр ээлжийн 6 иргэний материал НДЕГ-аас ирснийг БНСУ-ын ҮТА-д 

хүргүүлэв. Өмнө нь ҮТА-д илгээсэн 194-203 дугаар ээлжийн хариуг шийдвэрлүүлэхээр 

ажиллаж байна.  

3. ТӨРИЙН ҮЙЛЧИЛГЭЭНИЙ ЧАНАР, ХҮРТЭЭМЖИЙГ САЙЖРУУЛАХ ЧИГЛЭЛЭЭР 

ГҮЙЦЭТГЭСЭН БУСАД АЖЛУУД 

3.1  Мэдээлэл, сурталчилгааны ажлын хүрээнд 

Төвийн БНСУ дахь Хөдөлмөр, нийгмийн хамгааллын үйлчилгээний төв сошиал 

хуудсанд 6 удаа, байгууллагын www.seoulcenter.mlsp.gov.mn цахим хуудсанд 9 удаагийн 

мэдээлэл, зөвлөгөө нийтэлж, БНСУ-д амьдарч буй иргэдийн өргөн ашигладаг сошиал 

хуудсууд /“Нүүдэлчин Монголчууд”, “Дэлхийн Монголчуудын радио-MGLRADIO”, 

“Гэрээнийхэн наашаа Е-9”, “Солонгос дахь Монголчуудын нэгдсэн групп”, “ХХҮЕГ БНСУ-д 

хөдөлмөрийн гэрээний ажилтан”/-д түгээн сурталчилснаар 49594 гаруй хандалт авсан. 

Тайлант хугацаанд нийт давхардсан тоогоор 777, үүнээс 747 иргэн, даатгуулагч, 

ажил олгогчид утсаар, 30 иргэн, даатгуулагчид биечлэн Нийгмийн хамгааллын тухай 

Монгол Улсын Засгийн газар, БНСУ-ын Засгийн газар хоорондын хэлэлцээр, нийгмийн 

даатгалын тухай хууль тогтоомжууд, БНСУ-ын Үндэсний тэтгэврийн даатгалаас буцаан 

олголт авах  талаар болон бусад төрлийн мэдээлэл, заавар, зөвлөгөө өгч, 

сурталчилгааны материал тараан ажиллав.  

04 дүгээр сарын 28-ны өдөр Сөүл хотноо тус улсад шинээр ирсэн оюутан, 

залуучуудад зориулсан “Follow your dream-3” арга хэмжээнд Төвийн сэтгэл зүйч “Сэтгэл 

зүйн дархлаа” сэдвээр илтгэл тавьж, Нийгмийн даатгалын хууль тогтоомж, хөдөлмөрийн 

харилцааны талаар төвийн мэргэжилтнүүд оролцогчдод мэдээлэл, зөвлөгөө өгч ажиллав. 

Төрийн үйлчилгээг шуурхай, хүртээмжтэй хүргэх зорилгоор төвийн 

https://www.facebook.com/mklspc?mibextid=LQQJ4d цахим хуудсанд автомат хариулагч /AI-

based chatbot/ холболоо. Хөдөлмөрийн харилцаа, нийгмийн даатгал, нийгмийн хамгаалал, 

сэтгэл зүй, цахим үйлчилгээ зэрэг 4 бүлэг, 13 дэд бүлэг, 47 хэсэг бүхий мэдээллийг 

агуулсан тус чат ботоор дамжуулан үйлчлүүлэгч иргэн орон зай, цаг хугацааны 

хязгаарлалтгүй 24/7 хэрэгцээт мэдээлэл үйлчилгээгээ авах боломжтой боллоо. 

3.2  Гадаад харилцаа, хамтын ажиллагааны хүрээнд  

Монгол Улсын Засгийн газрын 2024 оны 70 дугаар тогтоолоор “Хилийн чанадаас эх 

орондоо суурьших Монгол Улсын иргэдэд чиглэсэн Засгийн газраас хэрэгжүүлэх арга 

хэмжээг судлан хэрэгжүүлэхэд нэгдсэн удирдлага, зохицуулалтаар хангах чиг үүрэг бүхий 

Үндэсний хороо” байгуулагдсантай холбогдуулан Гадаад харилцааны сайд Б.Батцэцэг 

Хилийн чанад дахь Монголчуудын зөвлөл болон хилийн чанадад үйл ажиллагаа явуулж  

буй Монголчуудын холбоод, төрийн болон төрийн бус байгууллагуудтай 4 дүгээр сарын 

12-ны өдөр цахим уулзалт хийхэд манай төвийн төлөөлөл оролцлоо.  

3.3  Сургалт, судалгааны ажлын хүрээнд 

БНСУ-ын Хөдөлмөр эрхлэлтийн хөгжлийн сангийн Ёжү хот дахь Олон улсын 

сургалтын төвд 2024 оны 04 дүгээр сарын 10-ны өдөр очиж ирсний дараах сургалтыг 40 

шинээр ирсэн гэрээт иргэдэд хийсэн. Эдгээр иргэдэд Хөдөлмөр, нийгмийн хамгааллын 

http://www.seoulcenter.mlsp.gov.mn/
https://www.facebook.com/mklspc?mibextid=LQQJ4d


тасгийн үйлчилгээ, АҮХНХЭГ-аас болон Цагаачлалын албанаас зохион байгуулж буй 

Солонгос хэлний сургалтууд, урьдчилсан үнэлгээ хийх шалгалтын хуваарь, цалин хөлс 

тооцох заавар, ажлын байр солих талаарх мэдээлэл, үйлдвэрлэлийн осол болон гэмт 

хэргээс урьдчилан сэргийлэх зөвлөгөө, ХАБЭА-н талаарх солонгос, монгол үг хэллэг 

бүхий тараах материалыг бэлтгэн хүн бүрт өгсөн. Шинээр ирж буй гэрээт иргэдтэй 

байнгын эргэх холбоо үүсгэх зорилгоор цахим шуудангийн хаяг, Монгол дахь утасны 

дугаар зэрэг мэдээллийг авчирч бүртгэл үүсгэн ажиллаж байна. 

2024 онд хөдөлмөрийн гэрээгээр ажиллаж буй иргэдийн цахим шуудангийн хаягаар 

мэдээллийн сан үүсгэн, 240 гэрээт иргэнд хэрэгцээт мэдээлэл бүхий сургалтын материал, 

хөдөлмөрийн аюулгүй ажиллагааны үг хэллэг Солонгос-Монгол орчуулга, Хангүг их 

сургуулиас зохион байгуулж буй санал асуулга зэргийг илгээсэн. 

БНСУ-д 2024 оны 04 дүгээр сард хөдөлмөрийн гэрээгээр ажиллахаар ирэх иргэдэд 

ирэхээс өмнөх сургалтыг 2024 оны 04 дугаар сарын 19, 26-ны өдрүүдэд цахимаар зохион 

байгуулж нийт 76 гэрээт иргэнийг хамруулан дараах агуулгын хүрээнд  мэдээлэл өгөв. Үүнд:  

 ХНХҮТ-ийн үйл ажиллагааны товч танилцуулга; 

 Солонгос улсын хууль, дүрэм, журам; 

 Монгол иргэдийн гэмт хэрэгт холбогдож буй байдал; 

 Үйлдвэрлэлийн осол, үйлдвэрлэлийн ослын даатгал, ХАБЭ, ослоос урьдчилан 
сэргийлэх; 

 Суугаа орондоо дасан зохицоход анхаарах зүйлс; 

 Ур чадвартай ажиллах хүч Е7 визний талаар; 

 Хууль бусаар оршин суухын сөрөг тал, хуулийн дагуу оршин суухын давуу 
талуудын талаар; 

 Хөдөлмөр, нийгмийн хамгааллын болон Нийгмийн даатгалын  хууль, 
тогтоомжийн тухай. 

Сургалтад хамрагдсан 18 гэрээт иргэнд сургалтын материалыг цахим шуудангаар 

илгээсэн. 

3.4 Бусад, дотоод ажлын хүрээнд 

- Нийтийн мэдээллийн ил тод байдлын тухай хуулийн хэрэгжилт, байгууллагын ил 

тод байдалд дотоод хяналт хэрэгжүүлж, 68 чиглэлийн мэдээллийн ил тод байдлыг 

үнэлэн, 4 төрлийн зөвлөмжийг; Төрийн албаны тухай хууль, “Төрийн албан хаагчид 

мөнгөн урамшуулал олгох журам”, “Төрийн жинхэнэ албан хаагчийн гүйцэтгэлийн 

төлөвлөгөөг боловсруулж батлах, ажлын гүйцэтгэл, үр дүн, мэргэшлийн түвшинг 

үнэлэх журам”, “Төрийн албан хаагчийн ажлын гүйцэтгэл, үр дүн, мэргэшлийн 

зэргийг үнэлэх аргачлал” болон “БНСУ дахь ХНХҮТ-ийн ажилчин, албан хаагчдын 

ажил дүгнэх журам”-ын хэрэгжилтэд тус тус дотоод хяналт хэрэгжүүлэн 6 төрлийн 

зөвлөмжийг холбогдох албан хаагчдад хүргүүлэв.  

- Нийгмийн даатгалын санд төвлөрүүлсэн 04 дүгээр сарын шимтгэлийн орлогыг 

НДЕГ-ын Төрийн сан дахь холбогдох дансанд шилжүүлэн, тайлан мэдээг гарган 

НДЕГ-ын Санхүү бүртгэлийн газрын холбогдох албан тушаалтанд хүргүүлэв.  

- НДЕГ-аас шинээр нэвтрүүлж буй нийгмийн даатгалын шинэчилсэн программд сайн 

дурын даатгалын шинэчлэлтийг нэвтрүүлж, программыг идэвхжүүлэхээр НДЕГ-ын 

холбогдох мэргэжилтнүүдтэй холбогдон ажиллаж байна.  



- Төрийн албаны зөвлөлөөс 04 дүгээр сарын 18, 25-ны өдрүүдэд 7:4:10 сургалтыг 

зохион байгуулсан бөгөөд төвийн албан хаагчид идэвхтэй хамрагдлаа.  


